
	REIS EN TOERISME  SG

                                    935-2/0 H (2)
	


	TRAVEL AND TOURISM  SG

735-2/0H(2)
	



	GAUTENGSE DEPARTEMENT VAN ONDERWYS
SENIORSERTIFIKAAT-EKSAMEN
REIS EN TOERISME  SG
TYD:  3 uur
PUNTE:  150

	INSTRUKSIES:
· Hierdie vraestel bestaan uit VYF afdelings.
· Al die vrae is VERPLIGTEND.
· Antwoorde moet korrek genommer word.
· Beantwoord elke vraag noukeurig en volg die instruksies wat gegee word.
· Begin elke NUWE VRAAG op ’n NUWE BLADSY in jou antwoordboek.

· Nie-programmeerbare sakrekenaars mag gebruik word.

	


	AFDELING A
VRAAG 1
	


	1.1
Vyf internasionale toerisme-ikone word hieronder uitgebeeld.  Teken die volgende 
tabel oor in jou antwoordboek en gebruik dit om die inligting aangaande elke 
ikoon te verstrek.
	


	No. van ikoon
	Naam van ikoon
	Stad waarin geleё
	Land waarin geleё
	Plaaslike Geldeenheid
	

	1.1.1

1.1.2

1.1.3

1.1.4

1.1.5

       1.1.1



1.1.2



1.1.3

    1.1.4





1.1.5

5 x 4 =
	(20)


	1.2 Die volgende vrae is op inligting uit die SATOER FEITEMATERIAAL gebaseer.
1.2.1
In watter stad is die hoofkantoor van SATOER?
1.2.2 Noem die DRIE hoё risiko malariagebiede in Suid-Afrika.

1.2.3 In watter provinsie is die wêreld se hoogste permanente reksprongbrug (bungy jump) geleё?
1.2.4 In watter deel van Suid-Afrika kan die blommeparadys gedurende Augustus en September besigtig word?
1.2.5 In watter stad is die Playhouse Theatre kompleks geleё?

1.2.6 In watter provinsie is die meeste van die belangrikste toerisme besienswaardighede in Suid-Afrika geleё?
1.2.7 Noem enige TWEE avontuuraktiwiteite wat toeriste in Mpumalanga kan geniet.
1.2.8 Watter maande is die beste om die Suidelike Egte Walvis in waar te neem?
1.2.9 Noem TWEE toerisme-aantreklikhede in Soweto wat buitelandse toeriste graag wil sien en ervaar.
	(1)

(3)

(1)

(1)

(1)

(1)

(2)

(3)

(2)


	1.3
Gee ’n kort verduideliking, binne die konteks van die reisbedryf, van die volgende 
terme:
1.3.1 WORLDSPAN
1.3.2 FOREX

1.3.3 PASPOORT
1.3.4 PAX

1.3.5 SWIFT








5 x 1 =
	(5)

[40]


	VRAAG 2
	


	2.1 Die onderstaande grafiek verteenwoordig hoe toeriste gevoel het aangaande hulle persoonlike veiligheid terwyl hulle Suid-Afrika besoek het gedurende die tye wat aangetoon is.  Onder Goed word verstaan dat hulle veilig gevoel het en nie in gevaar nie;  Redelik: Daar was ’n paar geleenthede waar hulle nie so veilig gevoel het nie;  Laer as gemiddeld: daar was verskeie geleenthede waar hulle gevoel het dat hulle persoonlike veiligheid in gevaar was.
Bestudeer die grafiek deeglik en beantwoord die vrae wat daarop volg.
	


	SKAAL VIR PERSOONLIKE VEILIGHEID

2.1.1
Wanneer het die meeste toeriste veilig gevoel toe hulle Suid-Afrika besoek 

het?  Watter persentasie toeriste het so gereageer?
2.1.2 Wanneer het die meeste (hoogste persentasie) toeriste aangedui dat hulle onveilig gevoel het en wat was die persentasie (syfer)?

2.1.3 Wanneer het die meeste (hoogste persentasie) toeriste aangedui dat hulle redelik veilig gevoel het en wat was die syfer?
2.1.4 Interpreteer, in jou eie woorde, die bevinding vir die periode Januarie 1993.
	(1)

(1)

(1)

(2)


	2.2
Die onderstaande grafiek dui die verskillende soorte akkommodasie aan waarvan 
buitelandse besoekers gedurende Januarie 1997 en Januarie 1998 gebruik 
gemaak het.

Bestudeer die grafiek deeglik en beantwoord die vrae wat volg.
	


	SOORTE AKKOMMODASIE WAT DEUR BUITELANDSE BESOEKERS GEBRUIK WORD
	



	

	


	2.2.1 In watter jaar was hotelakkommodasie die hoogste en wat was die persentasie?
2.2.2 Watter soort akkommodasie is die swakste beset en in watter jaar het dit voorgekom?
2.2.3 Dit gebeur soms dat buitelandse besoekers by vriende en familie tuisgaan.  In watter van die twee jaar, was hierdie akkommodasie die hoogste en wat was die persentasie?
2.2.4 Wanneer die twee jaar vergelyk word, toon twee soorte akkommodasie ’n skerp afname teenoor die vorige jaar.  Wat is die twee soorte akkommodasie wat hier ter sprake is en, in elke geval, met hoeveel het dit verminder?
2.2.5 Wanneer die twee jaar vergelyk word, watter tipe akkommodasie het die grootste verhoging in gebruik getoon en met watter persentasie?
	(1)

(1)

(1)

(2)

(1)


	2.3
Die onderstaande grafiek dui die getal buitelandse aankomste (nie-Afrika) na 
Suid-Afrika (kolomgrafiek) aan, asook die persentasie groei in vergelyking met die 
vorige jaar (lyngrafiek).

Bestudeer die grafiek deeglik en beantwoord die vrae wat volg.
	


	BUITELANDSE AANKOMSTE (NIE-AFRIKA)
	


	


	


	2.3.1 Wanneer is die hoogste groei in buitelandse aankomste opgeteken en wat was die persentasie groei?
2.3.2 Wanneer is die laagste groei in buitelandse aankomste opgeteken en wat was die persentasie groei?
2.3.3 Wanneer het die laagste getal buitelandse besoekers Suid-Afrika besoek en wat was die getal?
2.3.4 Wanneer het die hoogste getal buitelandse aankomste na Suid-Afrika toe gekom en wat was die getal?

TOTAAL VIR AFDELING A:
	(1)

(1)

(1)

(1)

[15]
[55]


	AFDELING B
DIENSVOORTREFLIKHEID EN TEGNOLOGIE
VRAAG 3

GLOBALE PERSPEKTIEWE
	


	3.1
Lees die onderstaande artikel “Uitnemende diens besorg Singita die hoogste lof”, 
en beantwoord dan die vrae wat daarop volg:
	


	UITNEMENDE DIENS BESORG SINGITA HOOGSTE LOF
	

	Singita Private Wildreservaat, ’n eksklusiewe natuurlewe-oord in Mpumalanga, wat grens aan die Krugerwildtuin, het verlede week nuus gemaak toe dit nie net as die beste hotel ter wêreld aangewys is deur die lesers van Amerika se topverkoper reis-tydskrif, Conde Nast Traveler, nie maar het terselfdertyd die haas onmoontlike vermag:  ’n ongeёwenaarde perfekte telling van 100.
   Geen ander hotel kon dit nog ooit regkry in die 13 jaar van die bestaan van die toekennings nie, met lesers wat die twee lodges op die reservaat volpunte gee vir alles – kamers, diens, voedsel en ligging.
   Hierdie prestasies kan die keerpunt aandui vir die Suid-Afrikaanse Toerismebedryf, wat voorheen gereeld gekasty is oor sy gebrek aan diensetiek.
   Die toekenning is met vreugde ontvang deur die personeel van Singita.

  Mark Witney, Algemene Groepshoofbestuurder van Singita som hulle filosofie soos volg op:  “Daar is nie so-iets by ons lodges in die reservaat soos, ‛ons sal nie’ of ‛ons kan nie’ nie.  Ons voorsien enigiets wat ons gaste wil hê, wanneer hulle dit ookal wil hê.”
   Hy sê dat toe hy een aand, ’n jaar of twee gelede, by ’n top hotel in die Indiese Oseaan Eilande aangekom het, was hy vyf minute laat vir aandete.  Hy is met ooglopende genoeg-doening deur die bestuurder ingelig: “Jammer, maar die eetkamer sluit om 9:45.”  Hy het homself toe voorgeneem dat 
	
	gaste by Singita nooit dieselfde behandeling sou ontvang nie.

   Om te verseker dat gaste die verwelkoming ondervind wat hulle verdien, is opleiding ’n uiters be-langrike deel daarvan om by Singita te werk.  Die meeste van die personeel is plaaslik.  
Witney sê dat wanneer ’n spoorsnyer gereed is vir bevordering tot ’n wildbewaarder word hy of sy na ’n vyfsterhotel in Kaapstad toe gevlieg vir die ondervinding.  Daar word hulle deur ander bedien en woon hulle kursusse by op wynplase.  Hulle word aangemoedig om gespreksvaardighede te ontwikkel en om die kulturele agtergrond van internasionale besoekers te verstaan.  Teen die tyd dat hulle hulle nuwe poste opneem kan hulle hulleself help in enige gespreksituasie.
   “Party van ons jonger personeel het nog nooit op ’n vliegtuig ge-vlieg nie of in ’n hotel tuisgegaan nie, dus is die ondervinding ietwat van ’n openbaring,” het Witney gesê.  “Teen die tyd wat hulle hulle nuwe poste opneem, het hulle absolute selfvertroue.”
   Hoe voel dit om in die wêreld se enigste perfekte hotel tuis te gaan?  
Witney het my genooi om Singita te besoek en het met SA Express gereёl om my soontoe te vlieg vir ’n vinnige kykie.
	
	   Dit was egter nie die luukse akkommodasie wat my een dag se verblyf onvergeetlik gemaak het nie.  Baie lodges is net so goed toegerus.  
   Ek wou weet wat Singita die beste hotel in die wêreld maak.

   Graham Ledger, Hoofbe-stuurder van Singita, glo daarin om almal in die proses van die bestuur van die lodge te betrek.  Dit is een van ’n handjievol plekke in Suid-Afrika waar dit blyk dat daar geen onderskeid gemaak word tussen kleur of geslag nie.  Almal werk saam as ’n span.

   Dit het al hoe duideliker geword dat die twee lodges iets van ’n mikrokosmos van Suid-Afrika op sy beste is.  Hulle straal warmte, gemak en die gees van ubuntu uit, waarvoor hierdie land regmatig bekend is.  Dit lyk asof die personeel omgee vir hulle werk, hulle gaste en mekaar.
   Ek het hoegenaamd geen twyfel waarom Singita met die hoogste toekenning weggestap het nie.  Die mense daar skep die atmosfeer en maak dit so spe-siaal.
	


	Verkort uit ŉ artikel in The Star November 2001
	


	3.1.1 Bespreek in jou eie woorde waarom Singita die hoogste punt van 100 behaal het.
3.1.2 Noem die VIER aspekte waarvoor “lesers die twee lodges op die reservaat volpunte gee vir alles.”
3.1.3 Bespreek die filosofie wat by Singita gevolg word.
3.1.4 Noem die noodsaaklikste komponent daarvan om by Singita te werk om te verseker dat gaste die verwelkoming ontvang wat hulle verdien.
3.1.5 Beskryf kortliks die ondervinding wat ’n spoorsnyer sal geniet wanneer hy na Kaapstad toe gevlieg word.
3.1.6 Wat glo Graham Ledger, die Hoofbestuurder van Singita?
3.1.7 “Dit het al hoe duideliker geword dat die twee lodges iets van ’n mikrokosmos van Suid-Afrika op sy beste is”.  Wat straal hulle uit?
3.1.8 Noem enige VYF basiese beginsels van voortreflike diens wat ’n werker moet volg wanneer hy/sy met toeriste werk.

	(2)
(2)

(2)

(1)
(4)

(1)

(3)

(5)

[20]


	VRAAG 4
TEGNOLOGIE
4.1
Lees die artikel hieronder deeglik deur voordat jy enige vrae beantwoord.
	


	




	


	Geneem uit “Which? Business Equipment” Vol. 18.5
	


	4.1.1 Wat is die sleutelelement van enige suksesvolle besigheid?
4.1.2 “Tot onlangs het vergaderings met personeel, vennote en kliёnte beteken dat jy fisies teenwoordig moet wees.” Wat laat videokonferensies jou nou toe om te ondervind?

4.1.3 Bespreek die eindresultate van videokonferensies.

4.1.4 Som die voordele van video-konferensies kortliks op.
4.1.5 Sê wat statistieke gewys het.

TOTAAL VIR AFDELING B:
	(1)
(2)

(3)

(3)

(1)
[10]
[30]


	AFDELING C
BASIESE BEREKENINGE, FOREX, TYDSONES EN TYDTAFELS
VRAAG 5
	


	5.1
Bestudeer die onderstaande tabel wat die wisselkoers van die Rand na verskeie 
geldeenhede aantoon.  Gebruik dit om die vrae wat volg, te beantwoord.  Toon al 
jou berekeninge.  Antwoorde moet tot die tweede desimale plek gegee word.
	


	LAND
	RAND EKWIVALENT
	

	Verenigde State van Amerika
	11,49
	

	Verenigde Koninkryk
	16,25
	

	Japan
	0,09
	

	Zimbabwe
	0,21
	

	Botswana
	0,91
	

	Europese Monetêre Unie
	5,06
	


	
5.1.1
’n Suid-Afrikaanse toeris reis na verskeie lande en spandeer die volgende 


bedrae, wat hy met sy kredietkaart betaal:  $178,45 en £116,97 en 



E566,43.  Sy kredietkaartstaat sal die bedrae in Suid-Afrikaanse Rand 


aantoon.  Wat sal die totaal wees, in Suid-Afrikaanse Rand?  Toon al jou 


berekeninge.
	(4)


	5.1.2
’n Toeris uit Zimbabwe het Suid-Afrika besoek.  Hy sou R3 045,68 op 
akkommodasie, R2 688,91 op motorverhuring en R880,50 op etes 
spandeer, maar bly by sy familie en bespaar al daardie geld.  Hoeveel het 
hy bespaar, in totaal, omgeskakel na Zim Dollar?  Toon al jou 
berekeninge.
	(4)


	5.2
Bestudeer Addendum 1, die uittreksel vanaf die Internet geneem, oor die 
onlangse bekendstelling van die Euro in die Europese Unie, en beantwoord die 
vrae wat volg.
5.2.1 Gee die datum waarop die Euro in gebruik geneem sou word.
5.2.2 Gee die Internetadres van die Europese Sentrale Bank.

5.2.3 Is die Verenigde Koninkryk deel van die Europese Monetêre Unie?  Motiveer jou antwoord.

5.2.4 Noem TWEE voorsorgmaatreёls wat toeriste behoort te volg, wanneer hulle die lande in die Euro-gebied besoek en vir goedere en dienste betaal.
	(1)

(1)

(2)

(3)

[15]


	VRAAG 6
	


	6.1
Bestudeer Addendum 2, die wêreldtydsonekaart, en gebruik dit om jou antwoorde te bereken op die vrae wat volg.  In jou antwoorde moet die tyd in die 24 uur-formaat gegee word en jy moet aandui of dit dieselfde, die volgende of die vorige dag is.  Toon al jou berekeninge.
	


	6.1.1 ’n Suid-Afrikaanse sakeman moet na drie verskillende bestemmings vlieg gedurende Junie.  Hy het sy Persoonlike Assistent opdrag gegee om sy aankomstyd in elke stad te bereken, soos hieronder aangedui.
(a) Rio de Janeiro: Vertrek vanaf Kaapstad 09:00, met ’n vlug wat 8 ure duur.
(b) Delhi: Vertrek vanaf Durban om 09:00 met ’n vlug wat 6 ure duur.
(c) Berlyn:Vertrek vanaf Johannesburg om 21:00 met ’n vlug wat 11 ure duur.
	(2)

(2)

(3)


	6.1.2 Mrs Nkuni gaan na New York toe, waar dit winter is.  Die lugredery se tydtafel dui haar direkte (geen stop) vlug aan met ’n vertrektyd van 21:00 vanaf Johannesburg en sy sal in New York om 04:40 die volgende oggend aankom.  Hoe lank sal die vliegtyd duur?
6.2
Bestudeer Addendum 3, die tariefstruktuur vir Protea Hotels en beantwoord dan 
die vrae wat volg.  Toon al jou berekeninge.
	(3)


	6.2.1 ŉ Paartjie wil na Durban toe gaan vir hulle wittebrood.  Hulle kwalifiseer vir die Procard Rate want hulle besit ŉ Protea Kaart.  Hulle wil by die goedkoopste hotel vir ŉ totaal van 6 nagte tuisgaan.
(a) Van watter hotel sal hulle gebruik maak?
(b) Wat word alles by die prys ingesluit?
(c) Hoeveel sal hulle vir hulle verblyf daar betaal?
(d) Hulle moet ŉ deposito van 30% betaal wanneer hulle hul bespreking maak.  Hoeveel sal dit wees?
(e) Hulle moet die balans met hulle aankoms by die hotel betaal.  Hoeveel sal dit wees?
TOTAAL VIR AFDELING C:
	(1)

(1)

(1)

(1)

(1)

[15]
[30]


	AFDELING D
ANALISE EN EVALUERING VAN STREEKSTOERISME MARKTE EN WERKSONDERVINDING
VRAAG 7
	


	Lees die agtergrond, Addendum 4, die algemene instruksies en die spesifieke instruksies by elke vraag sorgvuldig deur voordat enige vrae beantwoord word.
	


	ALGEMENE AGTERGROND
	


	Nadat twee toeriste van Zimbabwe, Jack en Jill, die advertensie “Ekotoerisme Extravaganza” (Addendum 4) gelees het, het hulle besluit om St. Lucia in hulle Suid-Afrikaanse toer in te sluit.  Hulle besluit toe om 3 dae en 3 nagte in St. Lucia te spandeer.
	


	Met aankoms by die oord, vroeg die eerste dag, wil hulle die oggend by die oord spandeer om te akklimatiseer en sommer luilekker by die swembad te verkeer.  Hulle wil baie graag die vroegoggend staptog langs die oewer van die meer meemaak en, op die laaste aand daar, die strandbraai.  Hulle moet definitief die staptog na die Mangwazi-grotte en die Seeskilpadtoer meemaak.  Hulle wil ook tyd maak om voёls te besigtig, asook om te snorkelduik en wil ook die walvisbesigtigingstoer na Cape Vidal meemaak.  As die tyd dit toelaat, wil hulle een middag langs die oewer van die meer op ŉ kano vaar.  Die 4 x 4-nagsafari, wat hulle op die eerste aand wil doen, is ’n moet.
Hulle het reeds ’n 4 x 4 gehuur en betaal, maar wil ’n ekstra R200 vir petrol begroot.  Hulle het elk R120 per dag vir etes en drankies begroot en het R100 elk vir klein geskenkies en curios vir hulle familie by die huis begroot.  R200 is opsy gesit vir die personeel se fooitjies van hulle albei.
	


	7.1
Teken die toerplan hieronder in jou antwoordboek oor.  Gebruik die inligting in die 
advertensie (Addendum 4) en die wense en versoeke van Jack en Jill soos in die 
Algemene Agtergrond uiteengesit om ’n toer van 3 dae en 3 nagte in St. Lucia vir 
hulle saam te stel.
	


	Dag
	Oggendaktiwiteit
	Middagaktiwiteit
	Aandaktiwiteit
	Akkommodasie
	

	
	
	
	
	
	

	
	
	
	
	
	

	
	
	
	
	
	


	
	(10)


	7.2
Berei ’n verslag voor oor “Suid-Afrika se ekotoerisme potensiaal” aan die hand 
van die inligting verskaf in Addendum 4. Gebruik “Die groot St. Lucia Vleiland 
park en die Erfenis Eko-Oord” as titel.
	(9)


	7.3
Teken die tabel hieronder in jou antwoordboek oor en gebruik dit om ’n 
toerbegroting vir die toeriste saam te stel.  Alle berekenings moet getoon word.
	


	Koste per paar
	R
	(10)

	Vervoer
	
	

	Akkommodasie
	
	

	Etes en Drankies
	
	

	Uitstappies
	
	

	Geskenke en fooitjies
	
	

	TOTAAL
	
	


	
	[29]


	VRAAG 8
WERKSONDERVINDING
	


	8.1
Lees die onderstaande artikel uit The Star – WORKPLACE, Februarie 2001 en 
beantwoord die vrae wat daarop volg.
	


	Hou gaste
gevoed en gemaklik








die werklêer:







    Hotelbestuurder

	

	WAT DOEN HULLE
Hotelbestuurders is verantwoordelik vir die bestuur van al die afdelings van hulle hotel.
   Personeellede sal die individuele departe-mente bestuur maar die verantwoordelikheid om ’n wins te maak, bly die van die be-stuurder.  ’n Hotel kan in die volgende depar-temente verdeel word:
· Ontvangsarea – Ontvangs, besprekings en portiere.
· Voedselvoorbereiding
· Administrasie – Bestuur van salarisse en rekeninge.
· Huishouding.
· Voedsel en drankies – beheer van restau-rante, kroeё en kamerbediening.
· Instandhouding
   In kleiner hotelle sal die bestuurder al hier-die aktiwiteite koördineer terwyl elke de-partement in groter hotelle sy eie bestuurder sal hê.  Die hotelbestuurder bepaal die prys-beleid, en moet toesien dat gaste gemaklik is.
	
	WERKSOMGEWING
Hotelle is gewoonlik esteties aantreklik en is daarom aangenaam om in te werk.  Hotelbestuurders werk binnenshuis in goed toegeruste kantore.  Nie almal wat in ’n hotel werk, werk egter in ’n kantoor nie.

DIE PERSOONLIKHEID
Hotelbestuurders, soos enige ander be-stuurder, het sterk leierskapsvaardig-hede nodig.  Hulle moet goeie kommu-nikeerders wees, verbaal sowel as nie-verbaal.  In hierdie werk is dit belangrik om aandag aan besonderhede te gee.  Hulle moet ekstroverte wees en moet in-teraksie met ander geniet.  Daarby moet hulle ’n goeie besigheidsbegrip hê, aan-gesien baie van hulle met begrotings van miljoene rande werk.
   Omdat hotelle nooit slaap nie, moet die bestuurder bereid wees om dag en nag probleme op te los.  Hulle moet dus hoё energievlakke en goeie probleem-oplossingsvaardighede hê.
	


	8.1.1 Skryf ’n paragraaf oor die rol van ’n goeie hotelbestuurder.  Jou antwoord moet die volgende insluit:
· Verantwoordelikhede
· Departemente
· Karaktertrekke
TOTAAL VIR AFDELING D:
	[6]
[35]


	TOTAAL:
	150


	ADDENDUM 1


	


	ADDENDUM 2


	


	ADDENDUM 4
	


	EKOTOERISME EXTRAVAGANZA
MET DIE GROTER ST. LUCIA VLEILAND PARK &

DIE ERFENIS EKO-OORD
Die Groter St. Lucia Vleilandpark beslaan 260 000 hektaar en word internasionaal erken as ’n Wêreld Erfenisterrein.  Dit is ’n uitsonderlike stukkie van Afrika en is ’n belangrike bestemming vir die ekotoeris wat die uiterste buitelewe-ondervinding najaag.
Die Park bevat ’n merkwaardige verskeidenheid van habitatte wat vyf ekosisteme, nl. Duinwoude, Oseaan, Vleiland, Mangrove Moeras en Grasland, insluit.
St. Lucia is ’n waarlik unieke ondervinding aangesien dit een van die min plekke is wat die beste wildbesigtiging in die Afrikabos kombineer met die bekoring van die oseaan, ’n asemrowende kuslyn en strande met al hulle organismes; alles in een dag se reis.
Kom sluit by ons aan vir ŉ onvergeetlike ondervinding in ons oord op die meeroewer.
	


	Die Heritage Eco-Resort
bied u ’n ongeёwenaarde keuse van ekotoerisme opsies.

Terwyl u ons uitstekende gasvryheid geniet, kan u uit die volgende kies, alles ingesluit in ons lae, lae tarief van R450 p.p.p.n.s.:

*
’n Vroeё-oggend begeleide staptog langs die oewer van die meer, terwyl krokodil, 
seekoei, visarend, flamink, pelikaan en die seldsame Goliat reier gesien kan word.
*
’n Nagtelike Seeskilpadtoer, om te sien hoe die seeskilpaaie strand toe kom om hul 

eiers te lê.
*
’n 4 x 4-Nagsafari deur die bosse wat wemel van nagdiere.
*
Voёlbesigtiging, enige tyd van die dag.
*
Vroegoggend visvangekspedisie na Mission Rock.
*
’n Halfdag besoek aan Cape Vidal vir snorkelduik en walvisbesigtiging, binne seisoen.
*
’n 9,5 km Strandstaptog na die legendariese Mangwazi Grotte, gevolg deur ’n tradisionele 
middagmaal wat in die bos bedien word.
*
’n Romantiese nagbootrit op die meer om die wêreldberoemde pienk flaminke te 
sien.
*
’n Middag kano-avontuur langs die oewer van die meer.
*
Besoek ’n plaaslike Zoeloekraal en spandeer die oggend daar.
*
Spandeer ’n luilekker tydjie by ons kristalhelder varswaterswembad met dekkroeg.
*
’n Aand strandbaai, wat ’n wandeling op die oewer van die meer in die 

geheimsinnige maanlig insluit.

Ons tarief sluit ’n volledige Engelse Ontbyt in, bedien op The Lake Deck, wat oor die rustige waters van die meer uitkyk.  Vir middag- en aandete bied ons ’n omvattende ‘a la carte’-spyskaart in ons tradisionele Boma Restaurant, met daaglikse spesiale etniese disse, aan.  Reg langs die restaurant in die Bush Bar, waar u middagversnaperinge of skemerdrankies kan geniet, terwyl u onder manjifieke flambojante bome, wat so ’n besondere aspek van hierdie unieke omgewing is, sit.
Die ‘en-suite’ chalets het almal ŉ ongelooflike uitsig op die meer, en elk het sy eie privaat paadjie na die water.  Lugversorging is in al die kamers geïnstalleer.  Vier en twintig uur kamerbediening is beskikbaar.
Bevry jou gees.  Laat vaar jou sorge.  Ontspan jou stres weg.

Kommunikeer met die natuur.
Laat dit alles hier gebeur, in die Groter St. Lucia Vleilandpark, by die Heritage Eco-Resort.


’n Suid-Afrikaanse wildreservaat het die hoogste toekenning in die toerismebedryf losgeslaan: ’n perfekte 100, toegeken deur die mees kieskeurige toeriste bekend.  Toerismeredak-teur Winnie Graham het gaan kyk wat so spe-siaal is aan hierdie weelderige hotel.

BESIGHEIDSTOERUSTING





VIDEOKONFERENSIE


..... WAAROM CANON KIES





Jy kan elke dag van die week in Kaapstad, Londen en Johannesburg wees in die gemak van jou eie kantoor met die Polycom Viewstation.





Kommunikasie is die sleutelelement van enige suksesvolle besigheid.  Tot onlangs het vergaderings met personeel, vennote, kliёnte of ver-skaffers beteken dat jy fisies teen-woordig moet wees.  Nou, met die Canon Viewstation, kan jy reg-streeks, direkte persoon-tot-persoon besprekings hê in veelvoudige ge-biede regoor die wêreld!  Die resul-taat is ’n massiewe besparing aan tyd, produktiwiteit en reiskoste.


  Statistiek toon aan dat besluit-nemers 80% van die tyd op alle vlakke ’n direkte vergadering nodig het om ’n besluit te neem, ’n trans-aksie af te handel, ondersteuning te bied of ’n probleem op te los.  Videokonferensies laat toe dat jy al hierdie dinge kan doen teen ’n fraksie van die koste.


   Ander voordele van videokon- ferensies sluit in:





Die vermoё om onmiddellike besluite te neem eerder as om tot die einde van die maand te wag.


Personeelopleiding waar nodig in verskeie gebiede – gelyktydig.


Daagliks by al jou takke wees van aangesig tot aan-gesig.


Kenmerke van die Viewstation MP sluit in:


TV-gehalte beeld


Veelvuldige plekverbindings


Stemgeaktiveerde kamera


Aansluitbaarheid d.m.v be-staande WAN of LAN


Tweeledige monitorverbin-dings


Aanpasbaarheid met alle ander videokonferensie-stelsels





Oorsese





PERSENTASIE (%) ALLE BUITELANDSE BESOEKERS


PERCENTAGE (%) ALL FOREIGN VISITORS

